
1.Անհրաժեշտությունը
«Հանրության շրջանում առողջ ապրելակերպի խրախուսման և երթևեկության այլընտրանքային ձևերի խթանման միջոցառման իրականացման կարգը հաստատելու մասին» Հայաստանի Հանրապետության կառավարության որոշման նախագծի ընդունումը բխում է ՀՀ կառավարության 2025 թվականի մարտի 27-ի N 341-Ն որոշմամբ հաստատված հանձնարարականից:

2.Ընթացիկ իրավիճակը և խնդիրները
«Հանրության շրջանում առողջ ապրելակերպի խրախուսման և երթևեկության այլընտրանքային ձևերի խթանման միջոցառման իրականացման կարգը հաստատելու մասին» Հայաստանի Հանրապետության կառավարության որոշման նախագծով (այսուհետ՝ կարգ) սահմանվում են հետևյալ դրույթները. 
· հաստատել հանրության շրջանում առողջ ապրելակերպի խրախուսման և երթևեկության այլընտրանքային ձևերի խթանման միջոցառման շահառուներին ներկայացվող պահանջները, 
· միջոցառման շրջանակներում վարկերի տոկոսադրույքների սուբսիդավորման ընթացակարգը, 
· միջոցառման շրջանակներում տրամադրվող աջակցության դադարեցման հիմքերը և աջակցության դադարեցման պահի դրությամբ արդեն ցուցաբերված աջակցության գումարի տնօրինման կարգը, 
· առևտրային բանկերի և վարկային կազմակերպությունների կողմից Հայաստանի Հանրապետության կրթության, գիտության, մշակույթի և սպորտի նախարարություն ներկայացվող հաշվետվություններին վերաբերող պահանջները:

3.Ակնկալվող արդյունքը
Իրավական ակտի ընդունումը կսահմանի միջոցառման շրջանակներում վարկերի տոկոսադրույքների սուբսիդավորման ընթացակարգը, ինչը կնպաստի հանրության շրջանում հեծանիվները որպես երթևեկության միջոց առավել ակտիվ օգտագործելուն, ինչը դրական ազդեցություն կունենա թե΄ հանրության շրջանում ֆիզիկական առողջ ակտիվության բարձրացման, թե΄ հանրային երթևեկության այլընտրանքային ձևերի զարգացման վրա: Նախատեսված միջոցառումն ազդեցություն կթողնի նաև տնտեսական զարգացման տեսանկյունից՝ հաշվի առնելով հեծանիվների ներմուծման, տեխնիկական սպասարկման ոլորտի աշխուժացման  հնարավորությունների ստեղծումը։ 

                         4. Կարգավորման նպատակը և բնույթը
«Հանրության շրջանում առողջ ապրելակերպի խրախուսման և երթևեկության այլընտրանքային ձևերի խթանման միջոցառում» ծրագրի շրջանակներում  ՀՀ կրթության, գիտության, մշակույթի և սպորտի նախարարության, Հայաստանի Հանրապետություն  հեծանիվներ ներկրող և մեծածախ վաճառքով զբաղվող կազմակերպությունների, ինչպես նաև ՀՀ բարձրագույն ուսումնական հաստատությունների ռեկտորների հետ քննարկման արդյունքում ստացվել են առաջարկություններ, մասնավորապես՝ բուհերի ներկայացուցիչների  կողմից առաջարկվել է․  
1.	հեծանիվ վարող դասախոսների և ուսանողների համար կազմակերպել hեծանվային կրթական արշավներ,
2.	ներբուհական զեղչեր կիրառել այն ուսանողների նկատմամբ, ովքեր կօգտվեն ծրագրից,
3.	պարգևատրել հեծանիվ վարող դասախոսներին, կազմակերպված  հեծանվային  միջոցառումների մասնակից բուհերի և քոլեջների ուսանողներին:

5. Կապը ռազմավարական փաստաթղթերի հետ
Իրավական ակտը բխում է ՀՀ կառավարության 2025 թվականի մարտի 27-ի 341-Ն որոշմամբ հաստատված հանձնարարականից և ՀՀ կառավարության 2023 թվականի դեկտեմբերի 7-ի 2145-Լ որոշմամբ հաստատված Հայաստանի Հանրապետության ֆիզիկական կուլտուրայի և սպորտի ոլորտների 2024-2030 թվականների զարգացման ռազմավարությամբ սահմանված մի շարք նպատակներից, որոնք են՝ ռազմավարական ուղղություն 1. Ֆիզիկական ակտիվությունը և առողջ ապրելակերպը դարձնել ազգային կենսակերպ, որի մասնավոր նպատակ 1․1-ի գործողություն 3-ի շրջանակներում հատուկ ընդգծված է նաև հեծանվավազքով զբաղվելու պայմանների ստեղծումը, մասնավոր նպատակ 1․2-ի շրջանակներում նպատակադրված է ձևավորել բնակչության դրական դիրքորոշում ֆիզիկական կուլտուրայի նկատմամբ: Առաջարկվող միջոցառումը բխում է նաև ռազմավարության մասնավոր նպատակ 2․3-ի գործողություն 4-ից, որի նպատակն է ստեղծել պայմաններ դպրոցական և ուսանողական սպորտի զարգացման համար։

6.Նախագծի մշակման գործընթացում ներգրավված ինստիտուտները և 
անձինք
Հայաստանի Հանրապետության կրթության, գիտության, մշակույթի և սպորտի նախարարություն, Հայաստանի Հանրապետության ֆինանսների նախարարություն, Հայաստանի Հանրապետության կենտրոնական բանկ:

7. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
[bookmark: _GoBack]«Հանրության շրջանում առողջ ապրելակերպի խրախուսման և երթևեկության այլընտրանքային ձևերի խթանման միջոցառման իրականացման կարգը հաստատելու մասին» Հայաստանի Հանրապետության կառավարության որոշման նախագծի ընդունմամբ նախատեսվում է 2025 թվականի համար պահանջվող ծախսերը (ըստ կից ներկայացված հաշվարկի՝ 11,3 մլն դրամ) կատարել Հայաստանի Հանրապետության կրթության, գիտության, մշակույթի և սպորտի նախարարության ընդհանուր հատկացումների շրջանակում, ինչպես նաև անհրաժեշտ ֆինանսական միջոցները կներառվեն 2026 թվականի բյուջետային հայտի նախագծում:
